
22. STB e tla ja bokae?
Ditlhwatlhwa di tla itsisiwe fa di-STB di setse di le mo mebarakeng. Batho ba ba 
ka se nneng le matshwanedi a dithuso tsa ditheko tsa puso ba tla tshwanelwa 
ke go ithekela di-STB tsa bone.

23. A dithuso tseno tsa ditheko di akaretsa fela malapa a DTT?
Malapa ka bobedi a a dirisang DTT le a a dirisang DTH a tla akarediwa ke 
dithuso tseno tsa ditheko?

24. A ke tla tlhoka go duela madi a tiriso kgwedi le kgwedi jaaka DStv?
Nnyaa, go rekiwa ga STB ke dituelo tsa gangwe fela.  Le fa go le jalo, o tla 
tshwanelwa ke go tswelela go duelela laesense ya thelebišene ya gago jaaka 
molao o laela. 

25. Aforika Borwa e amega jang mo morerong wa tsa kgaso wa lefatshe 
ka bophara?
Aforika Borwa e golaganya dithulaganyo tsa yona tsa lekhubu le mafatshe a 
mangwe go netefatsa gore ga go nne le kgoreletsano le ditlhagiso tsa kgaso tsa 
dinaga tse dingwe mo go yona.

Se, se raya gore dikgaso tsa thelebišene tsa analoko ga jaanong di sireleditswe 
kgatlhanong le kgoreletsano. Le fa gontse jalo, Mokgatlho wa Boditšhabatšhaba 
wa Mafaratlhatlha a Ditlhaeletsano (ITU) o kaile fa tshireletso e, e tshwanetse 
go khutla ka 2015. Dipuisano le dinagabotsalano tse di mabapi di setse di 
simolotse go samagana le kgwetlho eno.

26. A phetogelo eno e setse e dirilwe kwa dinageng tse dingwe mo 
lefatsheng?
Ee. Dikao tsa dinaga tse di setseng di gatetse pele mo thulaganyong ya tsona 
ya phetogelo di akaretsa United Kingdom, New Zealand, Sweden, Amerika, 
France le Mauritius. Naga nngwe le nngwe mo lefatsheng e itlamile go 
konosetsa go tsena mo mokgweng wa thelebišene ya dijithale.

27. Ke bo mang bannileseabe ba ba farologaneng le gone seabe sa bone 
ke sefe?

Puso 
E rwele maikarabelo a tlhagiso ya pholisi ya Phetogelokgaso go Dijithale (BDM). 
Gape puso e rwele maikarabelo a go netefatsa gore matlole a teng go Sekema 
sa Tshegetso sa go nna Mongdithoto (SOS) go malapa a a humanegileng 
mmogo le mo go tlhagiseng togamaano ya tlhagiso ya STB. Lefapha la Ditlhae-
letsano le rwele maikarabelo a thulaganyo e mo boemong jwa puso.

Bagasi 
Bagasi ba Lefatshe ba tshwanetse go fetolela ditirelo tsa bona go nna tsa 
dijithale. Bagasi ba ba amegileng ke SABC, eTV le M-Net. Ba tla tshwanela 
ke go simolola ditirelo tse dintšhwa le go fetolela ditirelo tse ba ntseng ba na le 
tsone go ya kwa dijithaleng. Bagasi ba tshwanetse go laola ditirelo tsa analoko 
le tsa dijithale ka motsi wa paka ya phetolelo ya kgaso e e tshwaraganeng mo 
lobakeng lwa dingwaga di le tharo mo yona nako eo dikgaso tsa analoko le tsa 
dijithale di tla gasiwang ka bobedi ka nako e le nngwe.

Baabi ba Ditlhagiso 
Ba rwele maikarabelo a go samagana le mafaratlhatlha a kgokaganyo ya 
dijithale mo boemong jwa bagasi. Baabi ba bagolo ba ditlhagiso ba akaretsa 
Sentech le Orbicom malebana le M-Net.
Kantoroposo ya Aforika Borwa (SAPO)
SAPO e tla rulaganya dituelo malebana le di-STB, go rebolwa ga di-STB le go 
duelwa ga batsenyi ba didirisiwa tseo.

Setheo sa Tirelo ya Botlhe le Phitlhelelo sa Aforika Borwa (USAASA)
Maikaelelo a USAASA ke go bebofatsa le go tlhokomela ditirelo tsa botlhe le 
phitlhelelo ya tshedimosetso le thekenoloji ya ditlhaeletsano. Jaaka karolo ya 
maikarabelo a yona, e tshwanetse go aba di-STB tse di thusitsweng ka ditheko 
go malapa a le kanaka dimilione di le tlhano a a nang le dithelebišene a a 
kaiwang a humanegile e bile a na le matshwanedi a go thusiwa ka ditheko.

Bothati jwa Ditlhaeletsano jo bo Ikemetseng jwa Aforika Borwa (ICASA) 
ICASA e samagane le maikarabelo a melawanataolo ya makala a mafara-
tlhatlha a ditlhaeletsano le a kgaso. E tla samagana gape le go rulaganya 
maano le go aba le go rebola dilaesense tsa ditirelokgaso tsa dijithale. Ditirelo 
tse dintšhwa tsa dijithale ga di kitla di thankgololwa ntle le laesense kgotsa 
tumelelo ya ICASA.

Batlhagisi 
Ba rwele maikarabelo a go tlhagisa di-STB le go netefatsa gore mabokoso ao a 
obamela melawana e e beilweng.

Mekgatlho ya barekisi le ya bareki
Ba tshwanetse go neelana ka tshedimosetso e e nepagetseng go bareki gore 
ba tle ba kgone go tsaya ditshwetso tse di maleba fa ba reka di-STB le gore 
badiredi ba ba di rekisang ba katisiwa sentle gore ba kgone go eletsa bareki ka 
tshwanelo. Karolo ya bone ke go netefatsa gore di-STB di teng go ka rekiwa ke 
bareki pele tlhagisokgaso ya analoko e kgaotswa.

Mekgatlho ya badiri 
Go netefatsa gore phetogelo ya go ya go dijithale e tla tokafatsa maemo a 
bophelo a maAforika Borwa le a badiri. Godimo ga seo, le gotefatsa gore 
maAforika Borwa a ipaakantse sentle go ka tlhomamisa bokamoso jwa bona 
mo nageng le mo ikonoming.

Thulaganyo ya go fetogela go dijithale e tlhagisa ditšhono tsa go tlholwa ga 
ditiro mo tlhagisong ya di-STB le manakana mmogo le mo go di tsenyeng le 
mo go di baakanyeng. 

Go tlaleletsa seno, go tlhagisiwa ga tikwatikwe ya megala jaaka karolo ya 
kemonokeng ya bareki le gona go tla tlhola tšhono ya ditiro mo bathong.

THELEBIŠENE YA LEFATSHE YA DIJITHALE (DTT) – SENGWE LE 
SENGWE SE O TLHOKANG GO SE ITSE

1. Phetogelo go dijithale ke eng?
Ke thulaganyo ya go kgaotsa go dirisa mokgwakgaso wa thelebišene wa 
analoko mme legatong la one go dirisiwe wa dijithale.

2. DTT ke eng?
E kaya tiriso ya ditora tsa kgokaganyo ya phetisokgaso ya thelebišene mo 
lefatsheng go na le disathalaete mo sebakabakeng tse di gasang ka mokgwa 
wa dijithale.

3. Phapang magareng ga DTT le Kgaso e e Totileng kwa Malapeng (DTH) 
ke efe?
Tseno ke fela ditsela tse di farologaneng tsa go gasa kgaso. Thelebišene ya 
sathalaete e gasa go tswa kwa sathalaeteng e e leng kwa sebakabakeng mme 
ke mo go yona mo o amogelang kgaso ka sekotlotšwana sa gago sa sathalaete. 
DTT e dirisa diphetisokgaso tse di leng mo lefatsheng go romela kgaso, eo e 
amogelwang ka go dirisa eriele ya thelebišene le Mabokoswana a Thelebišene 
(di-STB). 

SABC, eTV le M-Net ke dikgaso tsa analoko tse di gasang mo lefatsheng. DStv 
le Top TV ke dikgaso tsa digithale ya tse di gasang go tswa mo sathalaeteng.

4. Goreng re tshwanetse go fetogela go tswa mo go thelebišene ya 
analoko go ya mo go ya dijithale?
Mo go tshwaneng le dinaga tse dingwe le mo go tsweletseng ditlhabololo tsa 
thekenoloji lefatshe ka bophara, puso e ne ya swetsa ka go kgaotsa go dirisa 
thelebišene ya analoko mme ya dirisa ya dijithale.

Mesola ya kgaso ya thelebišene ya dijithale e akaretsa:
•	 Modumo	o	o	tlhapileng	
•	 Dikanale	di	le	dintsi	
•	 Kaedi	 ya	 thelebišene	 ya	 dijithale	 e	 e	 rulagangwang	 bonolo	 malebana	 le	

dithulaganyo tse dingwe tse di nepagetseng. 
•	 Boleng	 jo	 bo	 kwa	 godimo	 jwa	 ditshwantsho	 tse	 di	 tlhapileng.	 Boleng	 jwa	

ditshwantsho jo bo sa weleng kwa tlase ka ntlha ya eriele ya kgaso e e 
bokowa ya thelebišene. Setshwantsho sa thelebišene ya gago e tla nna se 
se tlhapileng kgotsa ga o ne o nna le setshwantsho gotlhelele. Go ka se 
tlhole go nna le ditshwantsho tse di sa tlhapang. 

•	 Kgaso	 ya	 ditshwantsho	 tsa	 thelebišene	 tsa	 boleng	 jwa	 maemo	 a	 a	 kwa	
godimo (HD). 

5. Ke tlhoka eng go fetogela go DTT?
O tlhoka STB go ya ka mofuta wa phitlhelelo o o leng teng mo tikologong ya 
gaeno e ka tswa e le wa DTT kgotsa wa DTH. Tshedimosetso eno o tla e tlhagi-
setswa mo tsamaong ya nako.

6. A se se raya gore ke tlhoka seranodi se se ntšhwa sa M-Net?
Go jalo – seranodi sa gago sa ga jaanong sa M-Net ke sa analoko mme mo 
legatong la sone go tla tshwanelwa gore go dirisiwe sa dijithale, ntle le fela fa e 
le gore o na le DStv kgotsa Top TV.

7. Thelebišene e e golaganeng le seranodi ya dijithale ke eng?
Mo dingwageng di le mmalwa tse di tlang go tla nna le kgonagalo ya go reka 
dithelebišene tse di nang le seranodi se se ageletsweng mo go tsone. Tsone di 
bidiwa Dithelebišene tse di Golaganeng le Seranodi fela ga di ise di nne teng 
mo Aforika Borwa. 

8. A ke tla tlhoka eriele e ntšhwa ya thelebišene?
Go ka nna le kgonagalo ya gore o se e tlhoke. Fela babogedi ba bangwe ba 
ka tlhoka dieriele tse dintšhwa. Gore o tlhoka eriele e ntšhwa ya thelebišene 
kgotsa o tlhoka fela gore e baakanngwe go tla ikaega ka boleng jwa kgaso ya 
DTT kwa lefelong la lona.

9. A ke tla tlhoka di-STB di le tharo: E lenngwe ya SABC, e lenngwe ya eTV 
le e le nngwe ya M-Net?
Nnyaa, o tla tlhoka e le nngwe fela. STB ya gago e tla kgona go amogela 
dikanale tsa dijithale go tswa mo bagasing botlhe ba ba nang le dilaesense ba 
Aforika Borwa. Bagasi ba ba letleletsweng go gasa ntle le tuelo epe ba tla tlhoka 
STB ya bone, M-Net le yona e tla dirisa seranodi sa yone .

10. Ke didirisiwa kgotsa dintsanantsana dife tsa setegeniki tse ke 
tshwanetseng go nna le tsona go lebelela DTT?
Phetisokgaso ya DTT mo Aforika Borwa e dirisa thekenoloji ya DVB-T2 le 
kgatiso ya MPEG-4. Ka jalo, go amogela dikgaso tsa DTT, dintsanantsana tsa 
setegeniki tsa SANS862 di tshwanetse go: 
•	 tsamaelana	le	maemo	a	DVB-T2;
•	 kgona	go	ranola	dibidio	tsa	MPEG-4

11. Di-STB di tla nna teng leng go ka rekiwa?
Lebelela bobegakgang malebana le kitsiso ya semmuso e e ka ga gore di tla 
nna teng leng mo mebarakeng.

12. E tla nkama leng?
Tona ya Lefapha la Ditlhaeletsano o tla itsise letlha le go tla tingwang kgaso ya 
analoko ka lona morago ga go buisana le Kabinete. Fa o se na STB ka letlha le, 
ga o ne o kgona go lebelela mananeo a thelebišene a a amogelwang ke dieriele 
tsa thelebišene ya gago.

13. Fa e le gore ke modirisi wa DStv kgotsa wa Top TV, ke tshwanetse go 
dira eng?
Ga o a tshwanela go dira sepe. Diphetogo tsa go dirisa mokgwa wa DTT di 
ama fela dikgaso tse di amogelwang ka  thelebišene ya lefatshe. DStv le Top 
TV tse di amogelwang ka sekotlolo sa sathalaete di setse di le mo sebopegong 
sa dijithale.

14. A ke tla kgona go lebelela DTT fa ke na le sekotlotšwana sa sathalaete 
fela?
Nnyaa, o tshwanetse go nna le eriele ya thelebišene mmogo le STB tse di 
gokeletsweng go go kgontsha go lebelela mananeo a DTT.

15. Fa e le gore ke na le dithelebišene di le tharo ka mo ntlong, a ke tla 
tlhoka gape go nna le di-STB di le tharo?
Fa fela o batla gore thelebišene e nngwe le e nngwe e bontshe dikanale tse 
di farologaneng ka nako e lenngwe, ntle le seo STB e lenngwe e tla kgona go 
bontsha mananeo a a tshwanang mo dithelebišeneng di le dintsi.

16. A ke tlhoka thelebišene ya maemo a a kwa godimo (HD) go fetogela 
kwa go DTT?
Thelebišene ya HD ga e tlhokege go lebelela dikgaso tsa dijithale, mme fa e 
le gore diteng tsa lenaneo di ne di rekhotilwe ka sedirisiwa sa HD modirisi wa 
Thelebišene ya HD o tla bona lenaneo le dintlha tse di tlhapileng e leng tseo di 
neng di sa kgonagale mo dikgasong tsa analoko. 

17. Ke tshwanetse go dira eng fa e le gore STB ya me ga e kgone go 
neelana ka setshwantsho sa thelebišene sa boleng jo bo siameng? 
Se, se ka bakiwa ke dieriele tsa thelebišene tse di nang le bothata kgotsa 
mathata a kgokelelo a kamogelo ya tlhagiso mo thelebišeneng jaaka phoso 
ya ditselanantsi tsa kgaso. Tshedimosetso ya go ikgolaganya le batshegetso 
ya bareki e tla itsisiwe no nakong e e sa fediseng pelo. Lebelela bobegakgang 
malebana le kitsiso ya semmuso.

18. A nka santse ke kgona go dirisa setshameki/serekhoti sa me sa DVD 
kgotsa sa bidio ka DTT?
Go jalo. Go le gantsi di-STB tsa DTT di na le diphtlana tse dintsinyana tse di ka 
golagangwang le setshameki/serekhoti sa DVD kgotsa sa bidio.

19. A ke tla tlhoka go reka thelebišene e ntšhwa go amogela DTT?
Nnyaa. Dithelebišene tsotlhe tsa ga jaanong tsa analoko di tla kgona go amogela 
DTT. Ela tlhoko gore ga go na thelebišene ya ga jaanong e e rekisiwang e e tla 
kgonang go amogela dikanale tsa thelebišene ya dijithale ntle le STB. Le fa e le 
gore thelebišene e ‘siametse dijithale’ kgotsa e ‘siametse HD’ ga go reye gore e 
ka amogela kgaso ya thelebišene ya dijithale ntle le STB.

20. Ke itse jang gore thelebišene ya me e siametse STB?
Dithelebišene tsotlhe di siametse STB.

21. A go na le thuso ya ditheko malebana le go bona sedirisiwa sa DTT? 
Go tla diragala eng fa ke sa kgone go reka STB? A se se raya gore ga ke 
ne ke kgona go lebelela thelebišene morago ga phetogelo?
Puso e tla tlamela ka di-STB malapa a le dimilione di le tlhano a a humanegileng 
a a nang le dithelebišene. Malapa a ntlha a a tla neelwang ke a a leng kwa 
melelwaneng	ya	naga	 le	ao	a	 leng	kwa	gaufi	 le	Arei	 ya	Sekwere	kilometara	
(SKA) kwa Kapa Bokone. 

Ditlhopha tse di latelang di na le matshwanedi a go ka amogela dithuso tsa 
ditheko:
•	 Baagi	ba	Aforika	Borwa	ba	ba	humanegileng	mme	ba	na	le	makwaloitshupo.
•	 Malapa	a	a	nang	le	thelebišene	e	e	dirang	mme	e	se	badirisi	ba	ditirelo	tsa	

thelebišene e e duelelwang. 
•	 Malapa	a	a	ikaegileng	ka	madi	a	dithuso	tsa	loago
•	 Malapa	a	a	setseng	a	akareditswe	ke	sekema	sa	kamogelo	sa	laesense	ya	

thelebišene sa SABC.
•	 MaAforika	Borwa	a	a	leng	kwa	melelwaneng	ya	naga	le	ao	a	leng	kwa	gaufi	

le SKA kwa Kapa Bokone

Dithuso tsa ditheko di tla abiwa ke Setheo sa Tirelo ya Botlhe le Phitlhelelo sa 
Aforika Borwa (USAASA) e leng setheo sa puso se se neetsweng maikarabelo 
a go aba dithuso tsa ditheko malebana le di-STB.


